
This book is part of the Tulliniliara Reading Series, developed 
by the Department of Family Services in Nunavut. The 
Tulliniliara Reading Series is a unique, Nunavut-developed 
literacy initiative that infuses awareness of skills, interests, 
and careers into a culturally appropriate reading program.

The Tulliniliara Reading Series was developed to 
support the reading level guidelines outlined in 
Uqalimaariuqsaniq, the Department of Education’s 
reading program. Uqalimaariuqsaniq is a sequential 
and progressive Inuktitut reading program that 
supports students in their development as readers.

The Tulliniliara Reading Series will inform readers 
about jobs available in their community. It will also 
provide opportunities for readers to consider their own 
interests and skills when thinking about future work. 
Awareness of career possibilities at a young age will better 
prepare children to understand the opportunities that are 
open to them and the importance of staying in school.  

These books represent the Department of Family Services’ 
investment in the early development of our future workforce.  

	 ᐅᓪᓗᒥ, ᐃᓚᓕᒫᒃᑲ ᐅᕙᑦᑎᓐᓄᑦ 
ᐅᓐᓄᕈᕐᒥᑕᕆᐊᖅᓯᒪᔪᑦ! ᐊᖏᔪᑯᓗᒐ ᔨᒥ 
ᓯᓚᑦᑐᖅᓴᕐᕕᖕᒥ ᐅᑎᕐᒪᑦ. 
	 ᖁᕕᐊᓱᒃᑐᐃᓐᓇᑦᑎᐊᑦ ᑕᑯᒻᒪᑕᑦ 
ᐊᖏᔪᑯᓗᒐᓂᒃ. ᐃᓕᓐᓂᐊᕐᒪᑦ 
ᐆᒪᔪᕐᓂᐊᖅᑎᐅᓂᕐᒥᒃ.

	 “ᑭᓱᓕᕆᓲᖑᒻᒪᑕ 
ᐆᒪᔪᕐᓂᐊᖅᑏᑦ?” ᐊᐱᕆᕙᕋ 
ᐊᖏᔪᑯᓗᒐ.
	 “ᐆᒪᔪᕐᓂᐊᖅᑎ ᐊᖑᓇᓱᒃᑎᓂᒃ 
ᐃᖃᓗᒐᓱᒃᑎᓂᒡᓗ ᐱᓕᕆᖃᑎᖃᓲᑦ 
ᓴᐳᒻᒥᓇᓱᐊᖅᑐᒍ ᐊᕙᑎᕗᑦ,” 
ᔨᒥ ᐅᖃᖅᐳᖅ. “ᐃᓛᓐᓂᒃᑯᑦ, 
ᕿᓂᕆᐊᖃᓲᖕᒍᖕᒥᔪᑦ ᐊᓯᐅᖅᑲᔪᓂᒃ 
ᐊᔪᓕᐅᖅᑲᔪᓂᒡᓗ ᓅᓯᒪᔪᓂᒃ.”

	 “ᖃᓄᕐᓕ ᖃᐅᔨᓐᓂᖅᐱᑦ 
ᐆᒪᔪᕐᓂᐊᖅᑎᐅᓛᕈᒪᓂᕐᓂᒃ?” ᐊᐱᕆᕙᕋ 
ᐊᖏᔪᑯᓗᒐ.
	 “ᐊᑖᑕᑦᓯᐊᕐᒪ 
ᐊᖑᓇᓱᒋᐊᖃᑎᒋᖃᑦᑕᔪᒻᒪᖓ,” ᔨᒥ 
ᐅᖃᖅᐳᖅ. “ᐃᓕᓐᓂᐊᖅᑎᓯᒪᒻᒪᖓ 
ᐱᒻᒪᕆᐅᓂᖏᓐᓂᒃ ᓴᐳᒻᒥᓗᒋᒃ ᐆᒪᔪᑦ 
ᓄᓇᕗᓪᓗ ᐸᖅᑭᑦᑎᐊᕆᐊᖃᕐᓂᖕᒐᓂᒃ.”

	 ᐊᐱᕆᓇᓱᓕᓚᐅᖅᐸᒃᑲ ᐃᓚᒃᑲ 
ᖃᓄᐃᑦᑐᓂᒃ ᐃᖅᑲᓇᐃᔮᖃᒪᖔᑕ. 
ᐊᑖᑕᒐᓕ ᖁᓕᒥᒎᓕᖕᒧᑦ ᐊᖁᑎᐅᓂᖓᓂᒃ 
ᖃᐅᔨᒪᓪᓗᒍ.
	 “ᐊᑖᑖᒃ, ᖃᓄᐃᓕᐅᓲᖑᒐᕕᑦ 
ᐃᖅᑲᓇᐃᔭᖅᑐᑎᑦ?” ᐊᐱᕆᕙᕋ.
	 “ᐅᔭᕋᖕᓂᐊᕐᕕᖕᒥᑦ 
ᐃᖅᑲᓇᐃᔭᖅᐳᖓ,” ᐊᑖᑕᒐ ᑭᐅᓪᓗᓂ.  
“ᖃᖓᑕᕙᒃᑐᒍᑦ ᐅᖓᓯᒃᑐᐊᓗᖕᒧᑦ ᓄᓇᒧ 
ᐅᔭᕋᖕᓂᒃ ᐊᔾᔨᒌᖏᑦᑐᓂᒃ ᓄᐊᑦᑎᓪᓗᑕ 
ᖃᐅᔨᓴᖅᑏᑦ ᖃᐅᔨᓴᕐᓂᐊᖅᑕᖏᓐᓂᒃ.”

	 ᐊᓈᓇᒐ ᐋᓐᓂᐊᓯᐅᖅᑎᐅᓪᓗᓂ.
	 “ᐊᓈᓈᒃ, ᐋᓐᓂᐊᓯᐅᖅᑏᑦ 
ᖃᓄᐃᓕᐅᓲᖑᒻᒪᑕ?” ᐊᐱᕆᕗᖓ. 
	 ᐊᓈᓇᒪ ᑭᐅᕚᖕᒐ, “ᐃᓅᕋᑖᓂᒃ 
ᓄᑕᕋᓛᓕᕆᕙᒃᑐᖓ. ᖃᓄᐃᖏᑦᑎᐊᕐᒪᖔᑕ 
ᖃᐅᔨᓴᖅᑐᓂᒋᑦ, ᐃᑲᔪᖅᐸᒃᑐᖓᓗ 
ᐊᖕᒋᔪᖅᑳᖖᒍᓕᓵᖅᑐᑦ ᐃᓕᓐᓂᐊᖅᑎᑦᑐᒋᑦ 
ᐸᖅᑭᓯᑦᑎᐊᕐᓂᕐᒥᒃ ᕿᑐᕐᖕᒐᖏᓐᓂᒃ.”

	 ᐊᔭᒐ ᐃᓕᓐᓂᐊᕐᕕᐊᓗᖕᒥ 
ᐃᓕᓴᐃᔨᐅᔪᖅ.
	 “ᐊᔮᒃ, ᑭᓱᓂᒃ ᐃᓕᓴᐃᕙᒃᑲᕕᑦ 
ᐃᓕᓐᓂᐊᕐᕕᖕᒥ?” ᐊᐱᕆᕙᕋ.
	 “ᐃᓄᒃᑎᑐᑦ ᐃᓕᓴᐃᔨᐅᔪᖕᒐ,” 
ᑭᐅᕗᖅ. “ᐃᓕᓴᐃᖃᑦᑕᖅᑐᖓ 
ᐃᓕᓐᓂᐊᖅᑎᓂᒃ ᐃᓄᐃᑦ 
ᐱᖅᑯᓯᑐᖃᖕᒋᓐᓂᒃ ᐃᓕᖅᑯᓯᖏᓐᓂᒡᓗ 
ᐃᓄᒃᑎᑐᑦ.”

	 ᐊᖓᒐ ᑭᓱᒥᒃ ᐃᖅᑲᓇᐃᔮᖃᕐᒪᖔᑦ 
ᖃᐅᔨᒪᖖᒋᑕᕋ!
	 “ᐊᖔᒃ, ᓇᒥ ᐃᖅᑲᓇᐃᔭᓲᖑᒐᕕᑦ?” 
ᐊᐱᕆᕙᕋ.
	 “ᐊᐅᓚᐅᑎᑕᓕᖕᒥ,” ᑭᐅᕗᖅ. 
“ᐊᐅᓚᐅᑏᑦ ᐃᖏᕐᕋᑦᑎᐊᕋᓗᐊᕐᒪᖔᑕ 
ᐃᖅᑲᓇᐃᔮᕆᔭᕋ ᓄᓇᕗᑦ 
ᐆᒻᒪᖅᑯᑎᖃᖁᓪᓗᒍ.”

	 ᐊᓈᓇᑦᓯᐊᕋᓕᑭᐊᖅ ᐅᓪᓗᒥ 
ᑭᓱᓕᕆᖅᑲᐅᕙ.
	 “ᐊᓈᓇᑦᓯᐊᖅ, ᐅᓪᓗᒥ 
ᐃᖅᑲᓇᐃᔭᕆᐊᖅᑲᐅᕕᑦ?” ᐊᐱᕆᕙᕋ.
	 “ᐱᔪᒪᓂᕋ ᐊᑐᖃᑦᑕᖅᑕᕋ, 
ᐃᕐᖑᑖᒃ,” ᑭᐅᕗᖅ. “ᐃᑲᔪᓲᖑᕗᖓ 
ᐊᑭᓕᖅᓱᖅᑕᐅᓇᖓ. 
ᐅᓪᓗᕈᕐᒥᑕᖅᑐᑕᐅᓂᐊᖅᑐᓕᐅᖅᐸᒃᑐᖓ 
ᖃᔪᖅᑐᕐᕕᖕᒥ ᐃᑲᔪᖅᐸᒃᑐᖓᓗ 
ᐱᕕᓂᕐᓄᑦ ᓂᐅᕕᕐᕕᖕᒥ.”

	 ᐊᑖᑕᑦᓯᐊᕋ ᓅᓯᒪᐃᓐᓇᐅᔭᐸᓗᒃᑐᖅ.
	 “ᐊᑖᑕᑦᓯᐊᖅ, ᐊᖑᓇᓱᖕᓂᖅ 
ᐃᖅᑲᓇᐃᔮᕆᕕᐅᒃ?” ᐊᐱᕆᕙᕋ.
	 “ᐄᑦᑎᐊᖅ! ᐃᓛᓐᓂ, 
ᐊᐅᓪᓚᐅᔾᔨᔨᐅᕙᒃᑐᖓ ᓇᓐᓂᐊᖅᑐᓄᑦ 
ᕿᒧᒃᓯᒃᑯᑦ,” ᑭᐅᕗᖅ. “ᖁᕕᐊᒋᕙᖕᒥᔭᕋᒃ 
ᐊᐅᓪᓚᖃᑎᖃᕆᐅᖕᒐ ᐊᑖᑕᐃᓪᓗ 
ᐃᓕᔅᓯᓐᓂᒃ ᑐᒃᑐᓕᐊᕆᐊᖕᒐ 
ᓇᑦᑎᕋᓱᒋᐊᕆᐊᖕᒐᓗ ᐃᓚᖕᓄᑦ.” 

19



	 “ᐅᓇ ᑐᒃᑐᓚᐅᖅᑕᕗᑦ 
ᐊᓯᕙᐅᖅᑲᓪᓗᑕ?” ᐊᐱᕆᕙᕋ 
ᐊᑖᑕᑦᓯᐊᕋ.
	 “ᐄᑦᑎᐊᖅ,” ᑭᐅᕗᖅ ᖁᖓᑦᑐᓂ.
	 “ᖁᕕᐊᓇᑦᑎᐊᓚᐅᖅᑐᖅ!” 
ᐅᖃᖅᐳᖓ. ᑮᓯᓪᓗᖓᓗ ᒪᒪᑦᑎᐊᖅᑐᒥᒃ 
ᑐᒃᑐᕕᓂᕐᒥᒃ ᖁᖓᑉᐳᖓᓗ.

	 “ᑭᓱᓕᕆᔨᐅᔪᒪᓛᕋᕕ 
ᐃᓐᓇᕈᕈᕕᑦ?” ᐊᖏᔪᒪ ᐊᐱᕆᕚᖓ. 
	 ᐃᓱᒪᒃᓴᖅᓯᐅᕈᑎᒋᕙᕋ. 
ᐊᖑᓇᓱᒃᑎᐅᔪᓐᓇᖅᑐᖓᓘᓐᓃᑦ 
ᐃᓕᓴᐃᔨᓘᓐᓃᑦ ᐅᕝᕙᓘᓐᓃᑦ 
ᖃᖕᒐᑕᓲᒧᑦ ᐊᖁᑎ ᑭᓱᒥᓪᓗᑭᐊᖅ!

	 “ᖃᐅᔨᒪᖖᒋᓚᖓ ᓱᓕ,” ᑭᐅᕗᖕᒐ. 
“ᑭᓯᐊᓂ ᐃᑲᔪᕈᒪᕙᕋ ᓄᓇᓕᕗᑦ 
ᐃᓕᔅᓯᑐᑦ!”

